
内容概要

是书有缪荃孙跋云：
宋人平话即章回小说。
梦梁录云、说话有四家、以小说家为最。
此事盛行于南北宋、特藏书家不甚重之。
坊贾又改头换面、轻易名目、随致传本寥寥天壤。
前只士礼居重刻宣和遗事、近则曹君直重刻五代史平话、为天壤不易见之书。
余避难沪上、索居无俚。
闻亲串妆奁中有旧抄本书类乎平话、假而得之、杂庋于天雨花凤双飞之中、搜得四册、破烂磨灭。
的是影元人写本、首行京本通俗小说第几卷。
通体皆减笔小写、阅之令人失笑。
三册尚有钱遵王图书、盖即也是园中物。
错斩崔宁、冯玉梅团圆二回见于书目而宋人词话标题词字乃评字之讹耳。
所引诗词、皆出宋人雅韵欲流。
并有可考者。
如碾玉观音一段、三镇节度延安郡王指韩蘄王。
钦州雄武军刘两府是刘錡。
杨和王是杨沂中。
官衔均不错。
尚有定州三怪一回、破碎太甚。
金主亮荒淫两卷、过于猥亵、未敢传摹与也。
是园有合有不合、亦不知其故。
岁在旃蒙单阏、江东老蟫跋。

